
30%
AFSLÁTTUR
MEÐVILDARKORTI

LINDAR

hjá eftirfarandi fyrirtækjum:

Húsgagnahöllin: 30% afsláttur af öllum vörum.Betra bak: 30% afsláttur af öllum vörum.Dorma: 30% afsláttur af öllum vörum. Flügger: 30% afsláttur af allri

innimálningu. S. Helgason: 30% afsláttur af öllumborðplötum.Parki: 30% afsláttur af öllum vörumnema innréttingum.Zbrautir og gluggatjöld: 30% afsláttur

af öllum vörum.Vídd: 30% afsláttur af öllum vörum.Húsasmiðjan: 30% afsláttur af hreinlætistækjumog ljósum.ATH!Afslátturinn gildir ekki á útsölum.

Verið velkominn

með bílinn í skoðun,

þið finnið næstu

skoðunarstöð á

frumherji.is

50%
AFSLÁTTUR

AFCHICKENCADO, NICE
GUYOGELVIS

Tilboðið gildir alla virka daga

frá 11:00 – 13:00 í janúar og febrúar í Lemon Garðabæ

skólatilboð

MEIRA NÆS

HEILSA & HAMINGJA

Bílaapótek Lyfjavals
Hæðasmára

Oftar en ekki opið
Garðabær Opið alla daga frá 8-23:30

2901 barn af 3758
nýtti hvatapeningana
Heildarúthlutun hvatapeninga tæpar 154 miljónir kr.

Búið er að taka saman skýrslu um nýtingu
hvatapeninga fyrir árið 2023 í Garðabæ, en
heildarúthlutun ársins var 153.772.649 kr.
borið saman við 133.294.802 kr. árið áður.
Rafrænar færslur sem greiddar voru frá
Garðabæ til félaga voru 140.699.087 kr. eða
91%, handfærðar færslur sem greiddar eru til
foreldra samkvæmt greiðslukvittunum voru
13.073.562 kr. 9% af heildarfærslum.

2901 barn af 3758 börnum sem rétt höfðu á
hvatapeningum nýttu sér rétt sinn til hvata-
peninga að einhverju leyti árið 2023, eða
77% en þau nýttu 74% af sínum rétti til hvata-
peninga.

Félög innan Garðabæjar fengu greiddar
110.415.795 kr. eða 78,48% af þessum
rafrænu færslum.

Heildarúthlutun hvatapeninga jókst um rúmar 20 milljónir kr. á milli ára

Sigurður Gunnlaugsson
löggiltur fasteignasali

Sími 898 6106

KRAFTUR
TRAUST

ÁRANGUR

„Mér finnst lang best að vera í beinum
samskiptum við íbúana, og sem betur

fer hef ég ýmis tækifæri til þess,“ segir
Almar Guðmundsson, bæjarstjóri

Garðabæjar sem ætlar að stilla upp
„skrifborðinu sínu“ í sundlaugum

Garðabæjar, Jónshúsi og Urriðaholts-
skóla og eiga samtöl við íbúa nú í lok

febrúar og upphafi marsmánaðar.

„Mig langar að heyra beint hvernig við
erum að standa okkur, hvað gengur vel og
hvað má bæta,“ segir Almar og segist setja
áherslu á að ræða þjónustumál, til dæmis
leikskólamál, þjónustu grunnskóla, sorp-
hirðuna, snjómoksturinn og svo framvegis.
„Við höldum reglulega íbúafundi, ég auglýsi
reglulega sérstaka samtalstíma í ráðhús-

inu og nú bætum við samtölum við íbúa á
ýmsum stöðum í bænum við.“

Langar að heyra hvað fólki
finnst um heildarmyndina

„Ég hugsa þetta sem stutt samtöl og þó
ég muni eflaust ekki geta leyst einstök mál á
staðnum þá langar mig að heyra hvað fólki
finnst um heildarmyndina. Sumt er stórt,
annað er smátt, sumt er gott en annað er
flóknara. Ég tel að þjónustan sé það sem
ljáir þessu bæjarfélagi okkar algjöra sér-
stöðu,“ segir Almar sem hvetur fólk til að
setjast hjá sér og fá sér kaffibolla og spjalla.
„Undanfarið hefur ungt fólk verið duglegt
að heimsækja mig í ráðhúsið og ég hvet
þau til að kíkja við einnig hjá mér en ég vil
heyra frá sem flestum og á öllum aldri!“

Garðabær hefur tekið í notkun nýjan
hugbúnað, Völu leikskóla, fyrir utan-
umhald um umsóknir, dvalartíma og
aðra þjónustu á leikskólastigi. Margir

kannast við þennan hugbúnað en
Garðabær hefur notað hann fyrir utan-
umhald um frístundaheimili bæjarins.

Um Völu
Vala leikskóli er þjónustugátt fyrir foreldra
og forráðafólk með leikskólaumsóknum og
samtímis er það þjónustuapp (smáforrit).

Sl. fimmtudag tók Garðabær Völu í gagnið,
en í Völu má finna:
• Umsóknir um leikskólavist
• Dvalartíma
• Flutningsbeiðnir

Þá mun Vala einfalda allt utanumhald um
tölfræði. Í smáforritinu (appinu) geta for-
eldrar og forráðafólk fylgst með tilkynning-
um frá skólanum, fengið fréttir af starfinu,
lesið skilaboð, séð matseðla og skoðað
viðburðadagatal leikskólanna.

Skráningar á dvalartíma lauk sl. þriðjudag,
en mánaðarlega er hægt að breyta skrán-
ingu dvalartíma og þarf það að gerast fyrir
20. hvers mánaðar.

Breytingarnar á dvalartíma taka gildi
1. mars nk. og verða samkvæmt nýrri
gjaldskrá sem má finna á: https://www.
gardabaer.is/stjornsysla/fjarmal/gjaldskrar/

Foreldrar/forráðafólk þurfti m.a. að hafa
í huga að merkja við í Völu hvort barnið
verður til kl. 14 í leikskólanum á föstudög-
um eða lengur (opið til kl. 16.00).

Ef foreldrar/forsjáraðilar sækja um tíma
eftir kl. 16 á föstudögum kemur leikskóla-
stjóri til með að hafna breytingu á dvalar-
tíma og þurfa þá foreldrar að sækja aftur
um nýjan dvalartíma.

Þetta er í samræmi við breyttar áherslur í
starfsumhverfi leikskólanna.

Hámarks dvalartími er 40 stundir á viku og
lágmarks dvalartími er 20 tímar.

Foreldrum er gefinn kostur á að kaupa
heila eða hálfa klukkustund

Með þessu breytta fyrirkomulagi er sveigj-
anleikinn þannig að hægt að hafa dvalar-
tíma mismunandi langan innan vikunnar
og er það skráð í Völu.

Með breytingunum þarf að upplýsa leik-
skólastjóra um mismunandi dvalartíma á
milli vikna en sú skráning færist svo fljótlega
yfir í Völu.

Garðabær er með eitt fæðisgjald og því
birtist skráning í Völu eins og barn sé
aðeins skráð í hádegisverð, en ekki
morgunmat og síðdegishressingu, en
fæðisgjald nær yfir alla máltíðir dagsins.

Ekki þarf lengur að sækja um afslátt vegna
systkina (færst sjálfvirkt), en sækja þarf
um afslátt vegna tekjutengingar. Þau sem
þegar eru með tekjutengdan afslátt þurfa
að endurnýja hann í júlí.

Leikskólastjórar munu afhenda nýja dval-
arsamninga til undirritunar í leikskólunum
fyrir mánaðamótin febrúar - mars 2024.

Starfsfólk leikskólanna hefur fengið þjálfun
í notkun Völu og eru þau reiðubúin til að
aðstoða foreldra og forráðafólk. Einnig er
hægt að hafa samband við þjónustuver
Garðabæjar, gardabaer@gardabaer.is
eða í síma 525-8500.

Ekki gleyma að sækja myndir
Með nýju kerfi Völunni, er Karellen kerfið
tekið úr notkun og því er mikilvægt að
sækja allar myndir úr því kerfi fyrir næstu
mánaðarmót (febrúar/mars).

Margt er að gerast í leikskóla-
umhverfinu í Garðabæ og starfs-

umhverfi starfsfólks og barna að taka
jákvæðum breytingum.

Innritun barna á vorönn stendur yfir og
munar miklu um nýtt húsnæði heilsuleik-
skólans Urriðabóls við Holtsveg. Skólinn
verður rekinn sem einn leikskóli með tvær
starfstöðvar, við Kauptún og Holtsveg.
Leikskólinn verður aldursblandaður fyrir
1-5 ára börn á leikskólaaldri. Vel hefur
gengið að manna leikskólann, en börn
munu hefja dvöl á fyrstu deildunum þann
1. mars. Það verður mikill gleðidagur, enda
er nýja húsið afar glæsilegt og fallegt fyrir
börnin.

Breytingar á starfsumhverfi leikskólum
Garðabæjar taka gildi um mánaðarmótin.
Með breyttu starfsumhverfi leikskóla í
Garðabæ er markiðið að efla starfsmanna-
hóp og stuðla að stöðugra leikskólaum-
hverfi þar sem gæði starfsins eru í fyrir-
rúmi.

Foreldrar og forráðafólk hafa undanfarið
skráð nýja dvalartíma fyrir börnin sam-
kvæmt breyttum opnunartíma, reglum um

hámarks dvalartíma og auknu svigrúmi til
þess að hafa dagana og vikur mislanga í
dvöl. Vala leikskólakerfi var tekið í notkun
fyrr í febrúar og hefur gengið vel að inn-
leiða hana fyrir leikskóla bæjarins (sjá
nánar hér til hliðar um Völu). Vala leikskóli
býður upp á þjónustugátt fyrir foreldra og
forráðafólk þar sem hægt verður að fylgj-
ast með stöðu leikskólaumsókna og sam-
tímis er það þjónustuapp (smáforrit).
Starfsfólk leikskólanna hefur fengið þjálfun

í notkun Völu og eru þau reiðubúin til að
aðstoða foreldra og forráðafólk. Vel hefur
gengið að innleiða breytingarnar og er því
ekki síst að þakka jákvæðni foreldra og
samhentu átaki starfsfólks.

Í byrjun apríl er svo komið stærstu innritun
ársins. Þar mun þeim börnum, sem fædd
eru á árinu 2023 og verða ekki þegar
komin með pláss, verða úthlutað leik-
skólaplássi fyrir næsta skólaár.

,,Mig langar að heyra beint hvernig við
erum að standa okkur, hvað gengur
vel og hvað má bæta,” segir Almar

Stapahrauni 5, Hafnarfirði
Sími: 565 9775
www.uth.is - uth@uth.is

Frímann
897 2468

Hálfdán
898 5765

Ólöf
898 3075

Kristín
699 0512

Margt að gerast í leikskólamálumMargt að gerast í leikskólamálum
Leikskólinn við Holtsveg tekur á móti börnum 1. mars nk.

Garðabær tekur Völu í
notkun fyrir leikskóla
Hámarks dvalartími er 40 stundir á viku

og lágmarksdvalartími er 20 tímar

Almar flakkar með
,,skrifborðið” um Garðabæ

Ræðir við íbúa um þjónustuna í bænum

Almar Guðmundsson, bæjarstjóri og Kristín Margrét Baranowski,
framkvæmdastjóri Skóla ehf undirrituðu í byrjun janúar undir samning

um rekstur sex deilda leikskóla Urriðabóls við Holtsveg 20

Bæjarmolar
Garðabær og
Mosfellsbær
sameinast í

sorphirðumálum
Egill Daði Gíslason, deildarstjóri fram-
kvæmda á umhverfissviði í Garðabæ
gerði grein fyrir skilmálum vegna fyrir-
hugaðs sameiginlegs útboðs Mosfells-
bæjar og Garðabæjar á hirðu alls úr-
gangs frá heimilum. Gert er ráð fyrir að
samningur verði gerður til fimm ára með
ákvæði um heimild til framlengingar um
eitt ár sem gildir í þrjú ár. Bæjarráð sam-
þykkti útboðsskilmála og heimilar aug-
lýsingu útboðs.

Afskrifa
706.753 kr. í
ársreikningi
Garðabæjar

Bæjarráð Garðabæjar hefur samþykkt
tillögu um afskriftir viðskiptakrafna árið
2023 samkvæmt framlögðum lista sam-
tals að fjárhæð kr. 706.753.

Fóru í vettvangsferð á
Náttúruminjasafn Íslands

10.bekkur í Sjálandsskóla fór í
vettvangsferð á sýningu Náttúruminja-

safns Íslands í Perlunni ,,Vatnið í
náttúru Íslands" í síðustu viku.

Á vatnssýningunni í Perlunni er í öndvegi
ferskvatn í öllum sínum margbreytilegu

myndum, eðli þess og mikilvægi fyrir
íslenskt samfélag, fjölbreytni dýralífsins og
síðast en ekki síst hlutverk þess við mótun
landsins. Sýningin er sjónræn, fjörleg og í
stöðugri þróun. Sérstök áhersla var lögð
á gagnvirka þátttöku gesta með nýjustu
miðlunartækni.



Kæru Grindvíkingar
65 ára og eldri

Jónshús, félagsmiðstöð eldri borgara og Félag eldri

borgara í Garðabæ, bjóða ykkur velkomin til þátttöku

í félagsstarfi eldri Garðbæinga.

Af þessu tilefni viljum við bjóða ykkur að eiga góða

samverustund í Jónshúsi miðvikudaginn 28. febrúar

kl. 16.00 og þiggja kaffiveitingar ásamt því að kynnast

félagsstarfinu í Garðabæ.

Kær kveðja

Garðabær, Jónshús og Félag eldri borgara í Garðabæ
GARÐABÆR, JÓNSHÚS OG FÉLAG ELDRI BORGARA Í GARÐABÆ

Garðbæingurinn Sigríður Ósk
Hrafnkelsdóttir, sem er betur þekkt

undir listamannanafninu Sigga Ózk,
tekur þátt í undakeppni Söngvakeppni

RÚV á laugardaginn, en hún mun
syngja lagið Um allan heim. Flestir
muna sjálfsagt eftir Siggu Ózk frá

söngvakeppninni í fyrra þar sem hún
söng lagið Gleyma þér og dansa, en

hún komst í úrslitaþáttinn og var því í
raun hársbreidd frá því að synga fyrir

Íslands hönd í Eurovision.

Sigga Ózk á ekki langt að sækja hæfileik-
ana, en faðir hennar er Hrafnkell Pálmars-
son, sem flestir þekkja úr hljómsveitinni Í
svörtum fötum og afi hennar er Pálmar
Ólason tónlistarmaður sem hefur m.a.
haldið uppi fjörinu á Þorrablóti Stjörnunnar
í áratugi ásamt Hrafnkeli syni sínum. Móðir
Siggu er Elín María Björnsdóttir, sem stjórn-
aði m.a. á sínum tíma brúðkaupsþættinum
Já.

Ákvað að senda á RÚV
að hún væri með klikkað lag

Garðapósturinn sló á þráðinn til Siggu
Ózkar og spurði m.a. hvort hún hafi
strax tekið stefnuna á þátttöku í keppn-
inni að ári eftir að hún lauk keppni í fyrra
eða hvernig kom það til að hún ákvað
að slá til að nýju? ,,Þegar eg var búin að
semja þetta lag þá var ég á tæpasta vaði
hvað ég ætti að gera, en ákvað að það
mundi ekki saka að senda á RÚV og láta
vita að ég væri með klikkað lag. Ég vissi nú
ekki að það myndi komast inn, en stundum
gerast hlutirnir þegar þú býst minnst við
þeim,” segir hún.

Saman erum við sterkari
Og þú ætlar að syngja lagið Um allan
heim á laugardaginn, en þú átt bæði lag
og texta ásamt Birki Blæ og TRIBBS. Er
þetta lag búið að vera lengi í smíðum og
um hvað fjallar það? ,,Þetta lag var
upprunalega samið til að vera á plötu sem
kemur út eftir söngvakeppnina. Lagið
snýst um að saman erum við sterkari og
getum látið gott af okkur leiða.”

Ef þú berð lögin saman, Gleyma þér og
dansa, sem þú söngst í keppninni í fyrra
og Um allan heim, er þá eitthvað líkt
með þessum lögum? ,,Það sem er líkt er
gleðin sem ríkir í kringum bæði lögin þótt
þau séu alveg gjör ólík.”

Ég elska að semja lög
Ertu mikið að semja lög og finnst þér
skemmtilegra að syngja eigin lög frekar
en lög annarra? ,,Ég elska að semja lög
og mér þykir það skemmtilegra að syngja
mín eigin lög, en ég vona að einn daginn
munu aðrir elska að syngja lögin mín,”
segir hún brosandi.

Fer á svið til að njóta þess
Þar sem þú hefur reynslu úr söngva-
keppninni, hvað er það sem skiptir
mestu máli þegar stigið er á svið á laug-
ardaginn og hvernig verður atriðið þitt?
,,Það sem skiptir mig mestu máli þegar ég
fer á svið er að ég sé að njóta þess og að
hafa dansara með mér á sviðinu, sem mér
þykir vænt um, það er æðislegt. Þá er
einnig svo gott að finna að allt sem við
erum búin að liggja sveitt yfir sé loksins að
koma saman og þá er ekki annað hægt en
að njóta. Þetta er það sem ég elska mest
við að koma fram.”

Þetta er númer eitt, tvo og þrjú
En á þetta hug þinn allan, að koma fram
og syngja, kemst lítið annað að eða áttu
einhver önnur áhugamál? ,,Þetta er
alveg númer eitt tvö og þrjú hjá mér. En ég
á fullt af áhugamálum. Ég elska að kenna,
ég elska að leika, ég elska að mála og búa
til eitthvað listrænt, ég elska hreyfingu og
að vera með fjölskyldu og vinum. Svo á ég
mér leyni áhugamál, sudoku. Ég er í raun
mjög góð í því,” segir hún brosandi og
heldur áfram: ,,En þar sem þetta ferli er
einhvern veginn blanda af öllu saman, að

semja lag, að búa til atriði, að sauma bún-
inga, smíða sviðsmynd, að ákveða hvernig
ljósin og grafíkin verður svo atriðið nái sem
flottustu útkomunni og síðan að smella
þessu öllu saman með framkomunni. Ég
elska þetta.”

Ég hlakka svo til
Það eru aðeins 5 dagar (þegar viðtalið
var tekið) þangað til að þú stígur á svið,
er allt að smella saman og mikil tilhlökk-
un fyrir kvöldinu? ,,Já! Ég er að bilast. Ég
hlakka svo til að stíga á svið með upp-
áhalds fólkinu mínu, sýna þjóðinni hvað
við erum búin að æfa og njóta.”

Og er það draumurinn að sigra keppn-
ina og keppa fyrir Íslands hönd í Euro-
vison í Malmö? ,,Auðvitað, þetta hefur
verið draumur síðan ég var barn að horfa á
Eurovision og ímyndaði mér að það væri
ég sem væri á stóra sviðinu.”

Draumurinn að verða
stór popp-stjarna

En hvað mun svo taka við hjá Siggu
Ózk eftir að keppninni lýkur, hvað ertu
að gera og á hvað stefnir þú í framtíð-
inni? ,,Það mun koma ný og ,,ICONIC”
tónlist og draumurinn er að verða stór
popp stjarna,” segir hún og brosir.

Svo verð ég nú að minnast á það að þú
hefur sungið á þorrablóti Stjörnunnar
síðustu ár og keyrt stuðið í gang með
pabba þínum, afa og systur. Hvernig er
að syngja á þorrablótinu með þeim?
,,Það er ekkert eins og að syngja með þeim
eins og við séum heima í stofu, en við erum
á sviði með allan Garðabæ með okkur.”

Forsetaframboð?
Það er aldrei að vita

Og svona létt að lokum Sigga! Þú nefndir
það í viðtali sl. sumar að þú sæir fyrir
þér að setjast í forsetastólinn einn dag-
inn. Nú er Guðni Th. Jóhannesson,
forseta Íslands að hætta sem forseti í
sumar, megum við eiga von á að Sigga
Ózk taki skrefið og bjóði sig fram – eru
dyrnar að Bessastöðum jafnvel að opn-
ast fyrr en þú áttir von á? ,,Ég held að
það ætti að vera í forgangi að verða fulltrúi
Íslands í Eurovision, fyrst ég er með ald-
urinn í það! En það er aldrei að vita,” segir
hún brosandi að lokum full tilhlökkunar að
stíga á svið á laugardaginn.

Ég hlakka svo til að stíga áÉg hlakka svo til að stíga á
svið með uppáhalds fólkinu mínusvið með uppáhalds fólkinu mínu

- segir Garðbæingurinn Sigga Ózk sem syngur lagið- segir Garðbæingurinn Sigga Ózk sem syngur lagið
Um alla heim í Söngvakeppni RÚV á laugardaginnUm alla heim í Söngvakeppni RÚV á laugardaginn

Sigga Ózk flytur lagið Um allan heim í
söngvakeppninni á laugardaginn



NAUTALUND DE LUXE

NAUTA MÍNÚTUSTEIK

NAUTALUND DELICATO

LAMBAKONFEKT

KÁLFA SNITSEL MILANESE

SÆLKERADRAUMUR



6Netfang: valdimar@gp.is - Vefsíða Garðapóstsins -www.kgp.is - vertu vinur okkar á Facebook, Instagram eða TwitterGarðapósturinn - kgp.is

BÆJARMÁLAFUNDUR

Hrannar Bragi Eyjólfsson, bæjarfulltrúi
og formaður íþrótta- og tómstundaráðs
fer yfir málefni íþrótta, frístunda- og
forvarnarstarfs í Garðabæ.

Þriðjudaginn 27. febrúar í
Sjálfstæðisheimilinu að Garðatorgi 7.

Húsið opnar 17:30 en fundurinn hefst kl.
18:00.

Pizzur og drykkir í boði - kjörið tækifæri
til að stoppa við á heimleið!

Stjórn Sjálfstæðisfélags Garðabæjar

Íþróttir, frístundir og forvarnir

Bæjarmolar

Styðja ekki við
innanfélagsmót

Spretts
Íþrótta- og tómstundaráð Garðabæjar
telur sér ekki fært um að verða við beiðni
Hestamannafélagsins Spretts um sérstak-
an fjárstyrk til að halda innanfélagsmót,
en mun taka umræðu við félagið um
samstarfssamning og nánari ákvæði sem
eru nú til endurskoðunar.

Unnið er að
breyttri útfærslu
Vorhreinsun lóða
Hreinsunarátak og vorhreinsun lóða
2024 rædd á fundi umhverfisnefndar í
síðustu viku. Hreinsunarátak verður með
sama sniði og síðustu ár og mun fara
fram dagana 22. apríl - 6. maí.
Unnið er að breyttri útfærslu Vorhreinsun
lóða þar sem íbúum mun gefast kostur á
að losa garðaúrgang í gáma sem verða
aðgengilegir í nærumhverfi inni í hverf-
um. Umhverfisnefnd leggur áherslu á að
breytt útfærsla vorhreinsun lóða verði
kynnt vel fyrir íbúum bæjarins.

Íþróttafólk
ársins 2023

fær 300.000 kr.
ÍTG samþykkti á fundi sínum í síðustu
viku styrk til Íþróttafólks Garðabæjar fyrir
árið 2023.
Ísold Sævarsdóttir körfuboltakona í

Stjörnunni og frjálsíþróttakona í FH fær
kr. 300.000 kr. og Friðbjörn Bragi Hlyns-
son kraftlyftingamaður í Stjörnunni fær
sömu upphæð, kr. 300.000 kr.

Félagsstarfið í Jónshúsi, félag-
smiðstöð eldri borgara í Garðbæ,
er afar fjölbreytt. Einn af föstum

liðum er samsöngur, sem haldinn er
1. og 3. föstudag hvers mánaðar

og er ætíð húsfyllir.

Benedikt Sigurðsson, guðfræðinemi og
verkefnastjóri í Vídalínskirkju, leiðir söng-
inn, en Benedikt er mjög svo liðtækur tón-
listarmaður, sem spilar á harmonikku og
gítar og segja má að tónlistarflutningur sé
hans annað starf. Með Benedikt spila
einnig þeir Hilmar Hjartarson á harmonikku
og Jón Leifsson á trommu.
Í Jónshúsi er hægt að panta hádegismat
með dags fyrirvara alla vikunnar og hluti
söng gesta nýtir sér þessa þjónustu á föstu-
dögum og borðar að loknum samsöng.
Síðan hefst félagsvist kl. 13.00 en hún er
gríðarlega vel sótt og er spilað á allt að 22
borðum. Þá er Bridds spilað á mánudögum
og miðvikudögum kl. 12.30-15.40 og handa-
vinnuhópar hittast kl. 13.00 á fimmtu-
dögum. Gönguhópur hittist alla daga kl.
10.00 í Jónshúsi og Pool-hópur hittist þar
kl. 8.30 alla daga.

Kaffihúsið í Jónshúsi
er annálað fyrir fjölbreyttar
og gómsætar veitingar

Í Jónshúsi er rekið annálað kaffifhús, þar
sem boðið er upp á mjög fjölbreyttar og
gómsætar veitingar, sem allar eru bakaðar
á staðnum af Garðari Guðmundssyni, bak-
ara og Joönnum Makar, en kaffiveitingar
eru seldar kl. 13.30-15.30.
Hægt er kaupa heimabökuð rúnstykki

með áleggi, frá og með hádeginu ásamt
jóla- kökum, döðlubrauði og sandkökum,
sem hægt er að taka með sér heim.

Fyrsta þriðjudag í mánuði eru haldnir
fyrirlestrar af ýmsu tagi en 5. mars nk. mun
Kristján Gíslason „Hringfari“ mæta og segja
frá þroskaferli miðaldra manns, sem ákvað
að fara einn á mótorhjóli í kringum hnött-
inn! 2. apríl kemur annar góður gestur, en
það er Ólöf Breiðfjörð, menningarfulltrúi

Garðabæjar, sem mun segja frá menning-
arlífi Garðabæjar.

Á fimmtudögum birtast dagskrár félags-
starfs Jónshúss og Félags eldri borgara í
Garðabæ í Garðapóstinum, þegar hann
kemur út. Á hverjum föstudegi birtast dag-
skrárnar á FB síðum félaganna sem og í
Morgunblaðinu undir liðnum félagsstarf.
Hvetjum alla til að kynna sér dagskrána.

Öflugt félagsstarf í Jónshúsi
Einn af föstum liðum starfsins er samsöngur 1. og 3. föstudag hvers mánaðar og er ætíð húsfyllirEinn af föstum liðum starfsins er samsöngur 1. og 3. föstudag hvers mánaðar og er ætíð húsfyllir

Joönnum Makar og Garðar
Guðmundssyni bakari

Benedikt Sigurðsson, guðfræðinemi og
verkefnastjóri í Vídalínskirkju, leiðir
sönginn í Jónshúsi 1. og 3. föstudag

hvers mánaðar. Nú er bara um að mæta
enda stemmningin alltaf góð



Takk fyrir allar hugmyndirnar
Við kjósum um þær í vor!



,,Samkvæmt niðurstöðu þjónustukönnunar
Gallup meðal íbúa Garðabæjar fyrir árið
2023 er Garðabær líkt og oft áður í efsta
sæti meðal sveitarfélaga varðandi ánægju
með þjónustu sveitarfélagsins á heildina
litið, en könnunin var gerð í desember og
janúar sl. Mikil ánægja er með þætti eins
og skipulagsmál, gæði umhverfis, aðstöðu
til íþróttaiðkunar og þjónustu grunnskóla
og mælist hún meiri en víðast hvar annars
staðar. Þá er ánægja með þjónustu sveitar-
félagsins í heild meiri en annars staðar
þekkist,” segir í bókun Bjargar Fenger, for-
manns bæjarráðs á fundi ráðsins í síðustu
viku er hún ræddi um nýja íbúa- og þjón-
ustukönnun Gallup fyrir árið 2023.

Niðurstaða varðandi þjónustu
við fatlað fólk eru vonbrigði,
enda hefur umfang og gæði

þjónustunnar aukist verulega
frá könnun Gallup 2022

,,Könnunin sýnir einnig minnkandi ánægju
milli ára í ýmsum málaflokkum frá könnun-

inni 2022, t.d. hvað varðar leikskólamál og
sorphirðu. Slíkar niðurstöður þarf alltaf að
greina vel til að gera betur. Rétt er að minna
á að yfirstandandi eru breytingar til að
bæta umgjörð og starfsaðstæður í leik-
skólum bæjarins og eins verður nýr, glæsi-
legur 6 deilda leikskóli opnaður innan fárra
vikna við Holtsveg í Urriðaholti. Að ýmsu
öðru hefur verið unnið síðustu mánuði og
má þar nefnda umbætur skóla- og leik-
skólalóða, 2.áfanga Urriðaholtsskóla sem
tekinn er í notkun á yfirstandandi önn, upp-
bygging Vinagarðs og stórfelldar endur-
bætur á húsnæði grunnskólanna. Allt er
þetta til þess fallið að bæta þjónustu og
auka ánægju íbúa enn frekar.
Niðurstaða varðandi þjónustu við fatlað

fólk eru vonbrigði, enda hefur umfang og
gæði þjónustunnar aukist verulega frá
könnun Gallup 2022, til dæmis hefur nýr
sjö íbúða búsetukjarni fyrir fatlað fólk verið
tekinn í gagnið í Brekkuási. Áfram verður
lögð áhersla á að rýna og bæta þjónustuna
á þessu sviði,” segir í bókun Bjargar sem

fagnar góðri niðurstöðu: ,,Bæjarfulltrúar
Sjálfstæðisflokksins fagna góðri niðurstöðu
könnunarinnar og munu hér eftir sem hing-
að til vinna að því að þjónustan við bæjar-
búa eflist og ánægja íbúa aukist.”

Garðabær líkt og oft áður í
efsta sæti meðal sveitarfélaga
varðandi ánægju með þjónustu
sveitarfélagsins á heildina litið

ÍTG tók til úthlutunar fyrri úthlutun úr
afrekssjóði Garðabæjar fyrir árið 2024

á fundi ráðsins í síðustu viku, en til
úthlutunar voru kr. 1.500.000,-

Níu einstaklinga hljóta afreksstyrk nú,
þau eru:

Pétur Fannar Gunnarsson,
Dansíþróttafélagi Reykjavíkur kr. 200.000
Polina Oddr,
Dansíþróttafélagi Reykjavíkur kr. 200.000
Irma Gunnarsdóttir,
Frjálsíþróttadeild FH kr. 200.000
Ingeborg Eide Garðarsdóttir,
Frjálsíþróttadeild Ármanns kr. 200.000
Gabríela Einarsdóttir,
Klifurfélagi Reykjavíkur kr. 140.000
Gunnlaugur Árni Sveinsson,
GKG kr. 140.000
Þórdís Unnur Bjarkadóttir,
Bogfimifélaginu Boganum kr. 140.000
Eden Ólafsson,
Dansíþróttafélaginu Hvönn kr. 140.000
Freyja Örk Sigurðardóttir,
Dansíþróttafélaginu Hvönn kr. 140.000

Gunnlaugur Árni Sveinsson, golfari í GKG,
er sá eini sem stundar íþrótt sína í
Garðabæ, en aðrir sem fengu styrk æfa
með félögum utan Garðabæjar, en eru
með lögheimili í Garðabæ.

Björg Fenger bæjarfulltrúi og
formaður bæjarráðs Garðabæjar

Níu einstaklingar
hlutu afreksstyrk
ÍTG úthlutar 1.500.000 kr. í afreksstyrkÍTG úthlutar 1.500.000 kr. í afreksstyrk

Pétur Fannar og Polina Oddr fengu
styrk úr afrekssjóði

Gunnlaugur Árni Sveinsson, golfari úr
GKG fékk 140.000 kr. styrk. Mynd:gsi.is

GOTT SAMFÉLAG

GARDABAER.IS

Hvað finnst þér um þjónustuna okkar í Garðabæ?

Almar Guðmundsson bæjarstjóri kemur sér fyrir með kaffibolla á

víð og dreif um Garðabæ og býður upp á opna viðtalstíma fyrir íbúa.

Öll velkomin og gert er ráð fyrir að fólk geti fengið sér sæti með

bæjarstjóra í stutta stund til að ræða málin.

Mánudaginn 26. febrúar

klukkan 7:30-9:30 í Urriðaholtsskóla

Síðdegisspjall í Urriðaholti

Dagsetning og tímasetning auglýst síðar

Þriðjudaginn 27. febrúar

klukkan 13:30-15:00 í Jónshúsi

Mánudaginn 4. mars

klukkan 7:30-9:30 í Álftaneslaug

Þriðjudaginn 5. mars

klukkan 16:00-18:00 í Álftaneslaug

Miðvikudaginn 6. mars

klukkan 7:30-9:30 í Ásgarðslaug

Þriðjudaginn 12. mars

klukkan 16:00-18:00 í Ásgarðslaug

Á skrifborðsflakki um Garðabæ

Vefmiðill Garðapóstsins kgp.is
Facebook.com/Gardaposturinn.is · Twitter.com/Gardapostur

Instagram.com/Gardaposturinn



Unnur Ösp

GDRN

Sr. Jóna Hrönn

Helga Björk

Hátíðarguðsþjónusta í Vídalínskirkju kl. 11:00

Vídalínskirkja fagnar konudeginum með hátíðarguðsþjónustu þar
sem konur verða í flestum hlutverkum. Sr. Jóna Hrönn Bolladóttir
sóknarprestur og Helga Björk Jónsdóttir djákni þjóna fyrir altari.

Unnur Ösp Stefánsdóttir leikkona flytur ávarp.

GDRN, Guðrún Ýr Eyfjörð Jóhannesdóttir
syngur ásamt Gospelkór Jóns Vídalíns.

Tónlistarstjórn og undirleikur er í höndum
Davíðs Sigurgeirssonar og Ingvars Alfreðssonar.

Tískusýning frá ILSE Jacobsen á Garðatorgi.

Léttar veitingar í boði í safnaðarheimilinu eftir athöfnina.
Hátíðarguðsþjónustunni verður útvarpað á RÚV Rás 1.

gardasokn.is

U

.
Konudagurinn

í Vídalínskirkju25. febrúar

Allt sem þú vilt vita um
friðlýsta fólkvanginn í
Urriðakotshrauni

urridavatnsdalir.is

Skemmtun og gleði á
öskudeginum í Sjálandsskóla

Á öskudaginn var mikil skemmtun og gleði
í Sjálandsskóla. Nemendur fóru á milli
stöðva, dönsuðu, fóru í draugahús, Tarz-

anleik og slógu að sjálfsögðu köttinn úr
tunnunni. Í lok skóladags borðuðu nem-
endur pizzu og fengu nammipoka.

Breytingar áBreytingar á
starfi Grunnstoðarstarfi Grunnstoðar

Grunnstoð er samstarfsverkefni á milli
foreldrafélaga grunnskóla Garðabæjar
og Garðabæjar og starfar í samstarfi
og Heimili og skóla, sem eru lands-
samtök foreldra. Grunnstoð gegnir

veigamiklu hlutverki sem hagsmuna-
hópur foreldra grunnskólabarna í

Garðabæ. Í bænum eru átta grunn-
skólar og tveir fulltrúar frá hverju

foreldrafélagi eiga sæti í grunnstoð.
Tilgangur Grunnstoða er að efla rödd
foreldra og sameina krafta þeirra til

góðra verka í skólamálum, á faglegan
og málefnalegan hátt.

Á síðasta starfsári voru gerðar breytingar í
Grunnstoð. Í grein í síðasta tölublaði
Garðapóstsins ræddi ég mikilvægi foreldra-
rölts, sem fram til þessa hefur verið fyrir-
ferðarmesta verkefni Grunnstoða. Á fund-
um stjórnar sl. vetur og í samtali við Garða-
bæ hefur verið ákveðið að færa ábyrgð á
foreldraröltinu af Grunnstoð og yfir á for-
eldrafélög skólanna. Með nýju skipulagi
vonum við í Grunnstoð að þátttaka í röltinu
verði meiri og að aðilar í foreldrafélögum
nái betri árangri við að virkja sitt foreldra-
samfélag. Grunnstoð verður áfram styðj-
andi við foreldrafélög um röltið en heldur
ekki á skipulagi og framkvæmd þess.
Grunnstoð hefur þegar mótað sérstakar
leiðbeiningar um röltið sem foreldrafélögin
geta notað.

Með þessum breytingum vonumst við til
þess að geta einbeitt okkur enn frekar af

því sem tilgangur Grunnstoða á að snúast
um. Samkvæmt stofnskjölum og starfsregl-
um sem settar voru er tilgangi Grunnstoða
líst á þann hátt: „Tilgangur Grunnstoða er
að efla rödd foreldra og sameina krafta
þeirra til góðra verka í skólamálum, á fag-
legan og málefnalegan hátt ásamt því að
reyna auka samskipti milli skóla, nemenda
og foreldra, með því að gefa umsagnir um
ýmis mál er varða starfsemi grunnskólanna
og vera bæjaryfirvöldum til aðstoðar og
ráðuneytis um skóla- og fjölskyldumál.“

Við í Grunnstoð ætlum nú að einbeita okkur
að umsagnarskjali sem við afhendum
stjórnendum Garðabæjar. Skjalið, sem ber
vinnuheitið „Bænaskjal“, er unnið á þann
hátt að fulltrúar Grunnstoða hitta fulltrúa
foreldrafélaga sinna skóla, ásamt skóla-
stjórnendum, á fundi þar sem teknar eru

saman tillögur að úrbótum, bæði sértækar
fyrir hvern skóla og sameiginlegar fyrir alla
grunnskóla í Garðabæ. Skjalinu er skilað
með athugasemdum og óskum foreldra um
úrbætur í skólum bæjarins. Athugasemdir
geta meðal annars snúist um að bæta þurfi
lýsingu eða aðbúnað á skólalóðum, að-
stöðu eða viðhald á skólahúsnæði eða
bætt öryggi við skólana sjálfa. Ekki er síður
mikilvægt að Grunnstoð komi að ábending-
um um innra starf skólanna, hvort sem um
ræðir hugmyndir að nýjungum eða eitthvað
sem betur má fara. Vinna við skjalið hefst í
janúar og áætlað er að því verði skilað í maí.

Öllum er frjálst að senda inn tillögur að efni
á tölvupóstfangið grunnstod@gardabaer.is

Vera Rut,
formaður Grunnstoða í Garðabæ.

Vera Rut RagnarsdóttirAðsend grein

Vera Rut segir Grunnstoð ætla að afhenda stjórnendum Garðabæjar ,,Bænaskjal”

Urriðakotshraun var friðlýst sem
fólkvangur 10. janúar 2024. Friðlýs-

ingin er staðfest að beiðni Garðabæjar
og landeigendanna, Styrktar- og

líknarsjóðs Oddfellowa, og unnin í
samstarfi ráðuneytisins og

Umhverfisstofnunar.

Friðlýsingu sem fólkvangs er ætlað að
tryggja aðgengi almennings að náttúru
Urriðakotshrauns, sem býr yfir fjölbreyttum
náttúru- og menningarminjum og miklum
möguleikum til útivistar, náttúruskoðunar
og umhverfisfræðslu, m.a. um göngu- og

reiðstíga sem liggja um svæðið. Samhliða
vinnu við friðlýsingu var unnið deiliskipulag
fyrir svæðið sem nú hefur verið staðfest og
auglýst af Skipulagsstofnun.

Tryggja aðgengi almennings
að náttúru Urriðakotshrauns





Bæjarráð Garðabæjar hefur fengið bréf
frá mennta- og barnamálaráðuneytis-

ins varðandi úttekt á starfsemi
tónlistarskóla, en þar kemur fram að í

ráðuneytinu er hafin undirbúnings-
vinna vegna stefnumörkunar og

heildarendurskoðunar á tónlistar-
fræðslu á öllum skólastigum meðal
annars í samræmi við sáttmála um

ríkisstjórnarsamstarf og í tengslum við
Menntastefnu til 2030. Sem liður í

undirbúningsvinnunni er framkvæmd
úttektar á starfsemi tónlistarskóla sem
viðurkenndir hafa verið samkvæmt 1.
gr. laga nr. 75/1985 um fjárhagslegan

stuðning við tónlistarskóla

Framkvæma úttekt á starfsemi
tónlistarkóla um allt land

Sem lið í undirbúningsvinnunni hefur
ráðuneytið ákveðið að framkvæma úttekt á
starfsemi tónlistarskóla sem viðurkenndir
hafa verið samkvæmt 1. gr. laga nr.
75/1985 um fjárhagslegan stuðning við
tónlistarskóla. Markmið með úttektinni er
að safna gögnum sem þannig koma til
með að styðja við komandi starf. Úttektin
er þannig mikilvægur hluti af undirbúningi
að stefnumótun ráðuneytisins um list-

menntun, sem og endurskoðun á aðal-
námskrá tónlistarskóla en einnig almennu
eftirlitshlutverki þess.
Úttektin felur meðal annars í sér að utan-
aðkomandi aðili leggur mat á starfsemi
tónlistarskóla með hliðsjón af gildandi lög-
um og aðalnámskrá og könnun þátta svo
sem stjórnun, innra starf, aðstaða, sam-
skipti innan skóla og við aðila utan skólans,
þjónusta við nemendur og starfsfólk og
umbætur í skólastarfi.

10 tónlistarskóla heimsóttir
Verður það m.a. gert með því að skoða
fyrirliggjandi gögn um starfsemi skóla,

útsendum spurningarIistum, heimsóknum
úttektaraðila og viðtölum við nemendur,
starfsfólk skóla og foreldra. Úttektirnar eru
gerðar í samræmi við aðalnámskrá tónlist-
arskóla og ákvæði 12. gr. laga nr. 75/1985
um fjárhagslegan stuðning við tónlistar-
skóla. Framkvæmdin er með þeim hætti
að sendir verða spurningalistar til allra
skólastjórnenda en heimsóttir verða tíu
skólar.

Gert er ráð fyrir að úttektin fari fram á tíma-
bilinu febrúar til apríl nk. og að fyrstu niður-
stöður liggi fyrir í maí 2024. Ráðuneytið
væntir góðs samstarfs við starfsfólk tónlist-

arskólans um úttektina og gerir ráð fyrir
eftirfylgni hvers skóla og viðbrögðum við
ábendingum þeim er úttektin kann að leiða
í ljós.

Skólastjóri Tónlistarskólans í
Garðabæ fagnar könnuninni

Garðapósturinn spurði Laufeyju Ólafs-
dóttur skólastjóra í Tónlistarskóla
Garðabæjar hvort stjórnendur skólans
kviði nokkuð þessari úttekt? ,,Ég fagna
því að mennta- og barnamálaráðuneytið
ætli að fara í heildarendurskoðun og
stefnumörkun á tónlistarfræðslu og könn-
unin er hluti af þeirri vinnu. Í Tónlistarskóla
Garðabæjar er kennt og starfað í samræmi
við lög um tónlistarfræðslu og námskrá
tónlistarskóla og svo hefur alltaf verið,
þannig að ég er þess fullviss að könnunin
leið í ljós að hér er unnið gott og metnaðar-
fullt starf og þær athugasemdir sem kunna
að koma í kjölfar könnunarinnar lít ég á
sem tækifæri til að gera gott starf enn
betra,” segir hún.

Í Garðabæ hefur skólinn
alltaf notið góðs stuðnings
og það er ekki sjálfgefið

En hvaða þýðingu hefur þetta fyrir Tón-
listarskóla Garðabæjar og tónlistar-
skóla landsins yfir höfuð, þessi úttekt
er hugsuð til að hægt sé að styðja enn
frekar við starf skólanna, hvað felst í því
t.d. fyrir Tónlistarskóla Garðabæjar?
,,Það er mikilvægt að kortleggja með
nákvæmum hætti starf tónlistarskólanna
og eftir atvikum koma með tillögur að úrbót-
um,” segir Lafey og heldur áfram: ,,Við vit-
um að það er mismunandi stuðningur við
tónlistarnám á milli sveitarfélaga en í Garða-
bæ hefur skólinn alltaf notið góðs stuðnings
og það er ekki sjálfgefið þar sem ekki er
um lögbundna starfsemi að ræða. Tónlist-
arskólinn er hluti af skóla- og íbúastefnu
Garðabæjar og það sýnir okkur að það er
litið á skólann sem hluta af öðru skólastarfi í
bænum og það er afar mikilvægt fyrir
okkur og stöðu skólans.”

508 nemendur, 47 kennarar og
tónlistarskólinn stækkar árið 2026
En hvernig er annars tónlistarnámið í
skólanum í dag, hvað eru margir nem-
endur, fjölbreytt starf og er hægt að
bæta við fleiri nemendum? ,,Í Tónlistar-

skóla Garðabæjar stunda nú 508 nemend-
ur nám og það starfa 47 kennarar við
skólann. Við kennum í öllum grunnskólum
bæjarins, en aðalstarfstöðin okkar er tón-
listarskólinn sjálfur í Kirkjulundi 11. Starfið
er mjög fjölbreytt og Dagur Tónlistarskól-
anna, sem við héldum upp á 10. febrúar
sl., sýndi svo sannarlega þá miklu breidd
og fjölbreytni sem einkennir starfi skólans.

Það er talsverður biðlisti við skólann en
hann endurspeglar íbúafjölgun í bænum á
síðustu árum. Flestir bíða eftir að komast
að í píanónámi sem er alltaf vinsælast hjá
börnunum í bænum. Í framkvæmdaáætlun
Garðabæjar er gert ráð fyrir því að hús tón-
listarskólans verði stækkað árið 2026.”

Tónlistarskóli Garðabæjar
fagnar 60 ára afmæli í haust

Og er eitthvað spennandi fram undan
hjá skólanum? ,,Við erum alltaf með
spennandi verkefni á prjónunum fyrir utan
okkar daglega starf. Fram undan er þátttaka
í Stórsveitardeginum í Hörpu, við verðum
með tónlistaratriði á Jasshátíð Garðbæjar,
blásarasveitirnar verða með tónleika auk
skólatónleika sem er hluti af okkar hefð-
bundna starfi. Þá ætlar rytmadeildina og
söngdeildin að vera með sameignlega tón-
leika á vordögum. Síðast en ekki síst þá
fagnar skólinn 60 ára afmæli í ár og við
munum halda upp á þau tímamótum í
haust,” segir Laufey að lokum.

Markmið með úttektinni er að safna gögn-
um sem þannig koma til með að styðja við
komandi starf og hefur bæjarráð vísað
bréfinu til umfjöllunar skólanefndar Tónlist-
arskóla Garðabæjar.

ÁST Í POKA SEM
HÆGT ER AÐ

LOKA

ÞÚ FINNUR ALLAR NÁNARI UPPLÝSINGAR UM VÖRURNAR OKKAR OG SÖLUSTAÐI Á WWW.BPRO.IS

Þú kaupir Essential Hair Care sjampó og
næringu og færð LOVE body lotion

eða sturtusápu með í kaupbæti

MUNDU EFTIR KONUDEGINUM 25.FEBRÚAR

Laufey Ólafsdóttir skólastjóri
Tónlistarskóla Garðabæjar

Bjóða Grindvíkinga velkomna tilBjóða Grindvíkinga velkomna til
þátttöku í félagsstarfi eldri borgaraþátttöku í félagsstarfi eldri borgara
Jónshús, félagsmiðstöð eldri borgara í

Garðabæ og Félag eldri borgara í
Garðabæ hafa tekið þá ákvörðun að
bjóða Grindvíkinga, 65 ára og eldri,

velkomna til þátttöku í félagsstarfi eldri
borgara í Garðabæ. Af þessu tilefni er
Grindvíkingum boðið í samverustund í

Jónshúsi miðvikudaginn 28. febrúar
kl. 16 og þiggja kaffiveitingar ásamt
því að þeim verður kynnt félagsstarf

eldri borgara í Garðabæ.

Elín Þ. Þorsteinsdóttir er umsjónarmaður
félagsstarfs eldri borgara í Garðabæ og
Garðapósturinn spurði hana hvernig
þetta hafi komið til? ,,Þetta er nú til komið
að frumkvæði Félag eldri borgara í Garða-
bæ sem sendi út boð á FB mjög fljótlega
eftir að rýming byrjaði í Grindavík, þar sem
Grindvíkingum var boðið að taka þátt í félags-
starfi eldri borgara í Garðabæ.” segir hún.

Mikil ánægja ríkir
með þetta framtak

Hafið þið heyrt í félagi eldri borgara í
Grindavík, hvernig þeim lítist á þetta
fallega boð ykkar? ,,Já, við höfum heyrt
frá forsvarsfólki Félags eldri borgara í
Grindavík og sömuleiðis frá Félagsþjón-
ustu Grindarvíkur og ríkir mikil ánægja
með þetta framtak.”

Samverustund í Jónshúsi
Og þið ætlið að bjóða til samverustund-
ar næsta miðvikudag, 28. febrúar. Þið

vonist sjálfsagt til að sjá sem flesta?
,,Já, við vonum að eldri borgarar úr Grind-
víkingar, sem eru búsettir eru hér á höf-
uðborgarsvæðinu noti þetta tækifæri að
hittast og eiga góða stund saman.”

Gríðarlega margt í boði
fyrir eldri borgara í Garðabæ

Og þú hvetur sjálfsagt líka alla eldri
borgara í Garðabæ sem eru ekki að
sækja félagsstarfið að kynna sér starfið
í Jónshúsi og hjá Félagi eldri borgara í
Garðabæ? ,,Já, algjörlega. Það er gríðar-
lega margt í boði fyrir þennan hóp hér í
Garðabæ og við hvetjum alla til að koma í
kaffi í Jónshús, þar sem hægt er að fá allar
nauðsynlegar upplýsingar og svo bendum
við auðvitað á FB síður Jónshúss og

FEBG en þar eru allir viðburðir og dag-
skrár eru auglýst,” segir Elín.

Fjölbreyttir og skemmtilegir
búningar í Hofsstaðaskóla

Öskudagskráin gekk mjög vel í Hofsstaða-
skóla í síðustu viku og gaman var að sjá
fjölbreytta og skemmtilega búninga sem
bæði nemendur og kennarar skrýddust.
Bæði nemendur og starfsfólk lifðu sig inn í
hlutverkin og skemmtu sér á hinum ýmsu

stöðvum sem boðið var upp á í tilefni dags-
ins. Foreldrafélag skólans setti upp
skemmtilegt draugahús. Auk þess var boð-
ið upp á grímugerð, andlitsmálun, dans og
söng í stóra salnum, spákonur og hreyfingu
í íþróttahúsinu svo eitthvað sé nefnt.

Félagsstarf eldri borgara í Garðabæ er mjög fjölbreytt

Í lok síðustu viku héldu nemendur í
4. til 7. bekk Hofsstaðaskóla í skíða- og

sleðaferð í Bláfjöll ásamt starfsfólki.

Veðrið var mjög gott, sólin skein en þó
nokkur kuldi var í fjallinu. Það tók nokkurn
tíma að koma öllum í gegnum leiguna og á
skíði því nemendur úr Sjálandsskóla voru
einnig í fjallinu. Krakkarnir voru duglegir að
skíða og hreyfa sig og þeir sem voru vanir
skíðamenn voru duglegir að leiðbeina byrj-
endum. Ferðin tókst í alla staði mjög vel
og allir komu heilir heim. Það var dasaður
en ánægður hópur sem renndi í hlað eftir
flottan dag í Bláfjöllum.

Dasaður en ánægður hópur semDasaður en ánægður hópur sem
renndi í hlað eftir í flottan dag í Bláfjöllumrenndi í hlað eftir í flottan dag í Bláfjöllum

Hröð og vönduð þjónusta. Fjölskyldufyrirtæki til 36 ára.
Persónuleg þjónusta og hagstætt verð.

Vel launuð
sumarstörf
Duglegt fólk óskast í fjölbreyttan starfshóp

okkar í sumar. Umsækjendur þurfa að hafa náð

18 ára aldri, hafa bílpróf og hreint sakavottorð.

Við hvetjum fólk af öllum kynjum til að kynna sér

laus störf og sækja um á riotinto.is.

Umsóknarfrestur er til og með 17. mars.


